
Haszanue mnyomukamun: «KORPORATIV HUQUQIY MUNOSABATLAR
TUSHUNCHASI, OBYEKT VA SUBYEKTLARI»

Annotatsiya. Mazkur maqolada mamlakatimizning huquq tizimidan o ‘rin olgan
korporativ huqugning tahlili keltirilgan. Maqolada korparativ huquqiy munosabat
tushunchasi, turlari, mamlakatimiz huquq tizimida tutgan o°‘rni, obyektlari va
subyektlari haqida bo‘lib, shuningdek, ushbu institutini yanada rivojlantirish uchun
takliflar berilgan.

Kalit so‘zlar. korporativ, obyekt, subyekt, ustav, kapital

Mamlakatimiz mustaqillikka erishganidan so‘ng davlatning iqtisodiy sohadagi
asosiy siyosati bu bozor munosabatlariga o‘tish qilib belgilangan edi. Hozirgi kunda
biz iqtisodiyoti to‘liq bozor munosabatlariga asoslangan davlatlar gatoridan o‘rin
olmogdamiz. Bozor munosabatlariga o‘tishimiz esa korporativ huquqini dolzarbligini
kun oldiga qo‘ydi. Hozirgi zamonda bozor munosabatlarini korporativ huquqgsiz
tassavur qilib bo‘lmaydi. Shuning uchun ham ushbu huquqqa va uning obyektlari,
subyektlarini tartibga solish uchun normati-huquqiy baza ham ishlab chiqilgan.

Muayyan korporatsiyalar ichida yuzaga keladigan ichki munosabatlar korporativ
huquqiy munosabatlar deyiladi. Jumladan, ta’sischilar (ishtirokchilar, a’zolar) ning
biror korporatsiyani tashkil etishdan sosiy va umumiy magsadi tadbirkorlik faoliyati
bilan shugullangan holda foyda (daromad) olish hisoblanadi. Korporativ huquqiy
munosabatlar deganda, korporatsiya ishtirokchilari (aksionerlari) bilan korporatsiya
rahbariyati (direktorlar kengashi, rayosat) o‘rtasida, ishtirokchilar (aksionerlar) bilan
ishtirokchilar (aksionerlar) o‘rtasida, korporatsiya ishchilari bilan korporatsiya

rahbariyati (direktorlar kengashi, rayosat) o‘rtasida, korporatsiya bilan davlat, davlat

organlari, kreditorlar, xamkolar, boshka tashkilotlar, fugarolar o‘rtasida buladigan
korporatsiya faoliyatiga bog‘lik munosabatlar tushuniladi?.

Bundan tashqari, korporativ huquqiy munosabatlar — bu yuridik shaxs (asosan,
tijorat tashkiloti) faoliyatini tashkil etish, boshqarish va unda ishtirok etish jarayonida
vujudga keladigan, korporativ huquq normalari bilan tartibga solinadigan ijtimoiy
munosabatlardir. Ushbu munosabatlar, odatda, xo‘jalik jamiyatlari va shirkatlari
(masalan, aksiyadorlik jamiyati, mas’uliyati cheklangan jamiyat va boshqalar)
doirasida shakllanadi. Korporativ munosabatlarning asosiy xususiyati shundaki, ular
ishtirokchilar  (aksiyadorlar, ta’sischilar, ishtirokchilar)ning yuridik shaxsni
boshqarishda qatnashish, foyda olish va axborot olish huquqlari bilan bog‘liq bo‘ladi.
Korporativ munosabatlar fugarolik-huquqiy munosabatlarning bir turi bo‘lib, biroq
ular ichki (korporatsiya doirasidagi) va tashqi (korporatsiyaning boshqa shaxslar bilan
munosabatlari) jihatlarga ega.

Korporativ huquqiy munosabatlarning obyekti — bu mazkur munosabatlar
yuzasidan ishtirokchilarning huquq va majburiyatlari garatilgan moddiy va nomoddiy
ne’matlardir. Jumladan, korporativ boshqaruv jarayoni, ustav kapitali va aksiyalar
(ulushlar), dividend olish huquqi, jamiyat mol-mulki, axborotga egalik qilish va undan
foydalanish huquqi, korporativ garorlar (umumiy yig‘ilish qarorlari va boshgalar).

Shuningdek, korporativ munosabatlarning obyekti sifatida ishtirokchilarning
korporativ huquqlari (masalan, ovoz berish huquqi, jamiyatni boshqarishda ishtirok
etish huquqi) ham namoyon bo‘ladi.

Korporativ huquqiy munosabatlarda ishtirok etuvchi shaxslar subyektlar
hisoblanadi. Korporativ huquq subyektlari xo‘jalik yurituvchi subyektlar gatoriga
kiradi. O‘zbekistonda bu milliy va chet el tijorat tashkilotlari va ularning birlashmalari
(ittifoqi yoki assotsiatsiyalari), tadbirkorlik faoliyati bilan shug‘ullanadigan tijoratchi
bo‘lmagan tashkilotlardir. O‘zbekiston Respublikasi va uning joylardagi tuzilmalari

fuqarolik qonunchiligi bilan tartibga solinadigan fuqarolar va yuridik shaxslar bilan

2 Korporativ nizolar: tushunchasi, turlari va ularni sudda ko ‘rishning o°ziga xos xususiyatlari
[Matn]: sudyalar va aholi uchun amaliy qo ‘llanma/M.Saidov. — T.: 2019. 30-b.

o‘zaro tenglikka asoslangan tijorat munosabatlariga kirishadilar. Respublika va uning
mahalliy tuzilmalari nomidan tijorat munosabatlarida huquq subyekti sifatida o‘z
vakolatlariga ko‘ra fugarolik huqugqlariga ega bo‘luvchi va ularni malga oshiruvchi
davlat hokimiyati organlari va mahalliy o‘zini o‘zi boshqarish organlari chigadi.

Korporativ subyektlar qatoriga to‘liq shirkat, kommandit shirkat, mas’uliyati
cheklangan jamiyat, qo‘shimcha mas’uliyatli jamiyat, aksiyadorlik jamiyatlari, ishlab
chiqarish kooperativlari kabilarni kiritish mumkin. Bularning hammasi yuridik shaxs
hisoblanib, o‘z xo‘jalik yurituvidagi mulkiga ega bo‘ladi va o‘z majburiyatlari
yuzasidan ushbu mol-mulk bilan javob beradi, o‘z nomidan mulkiy va shaxsiy
nomulkiy huquqlarga ega bo‘ladi, sudda da’vogar va javobgar bo‘ladi, mustaqil balans
va smetaga ega bo‘ladi’.

Xulosa qilib aytganda, korporativ huquqiy munosabatlar — bu yuridik shaxs
faoliyatini tashkil etish va boshqgarish jarayonida ishtirok etuvchi shaxslar o‘rtasida
yuzaga keladigan, mulkiy va nomulkiy huquglar bilan bog‘lig ijtimoiy
munosabatlardir. Ularning obyekti korporativ huquq va manfaatlar, subyektlari esa
korporatsiyaning o°‘zi, uning ishtirokchilari va boshqaruv organlaridir. Ammo, hozirgi
kunda bizda korporativ boshqaruv sust rivojlangan. Uni kuzatuv kengashlari faoliyati
samaradorligini oshirish, mustaqil direktorlar institutini rivojlantirish, ichki audit va
komplayens tizimlarini majburiy joriy etish, korporativ shaffoflik va hisobdorlikni
kuchaytirish orqali rivojlantirish zarur.

